ERANTZUKIZUN MUGATUKO SOZIETATEAREN ESTATUTUAK (I)


[], S. L.

I. KAPITULUA.- IZENDAZIO, EGOITZA, XEDE ETA IRAUPENA

1. artikulua.—Izena.

“[], S.L.“ izenarekin, erantzukizun mugatuko merkataritza sozietate bat eratu da, eta sozietate hori arautuko dute estatutu hauek, Erantzukizun Mugatuko Sozietateei buruzko Legeak eta gainerako lege xedapen osagarriek.

2. artikulua.—Egoitza.

1) Sozietatearen behin-behineko egoitza [lekua]n, [] kaleko []. zenbakian kokatuko da eta, batza orokorrak hala erabakitzean, lekutik alda daiteke.

2) Administrazio organoak edozein tokitan ezarri, aldarazi nahiz kendu ahal izango ditu bulegoak, sukurtsalak, agentziak, ordezkaritzak edo dependentziak; organo horrek kontseiluak berak zehaztuko dituen eginkizunak, ahalmenak eta jardunbidea izango ditu.

3. artikulua.—Xedea.

Sozietate honek ondorengo xedea izango du: [].

Sozietateak helburu berberak gauzatu ahal izango ditu, osorik zein zati batez, zeharkako bide batez: xede bera edo horren antzekoa duten beste sozietate batzuen akzio edo partaidetzen titulartasunaren bidez.

Legeak bereziki ezartzen dituen baldintza edo mugak oso-osorik bete arte, sozietateak ez du inolako jarduerarik garatuko.

4. artikulua.—Sozietate jardueren iraupen eta hasiera.

Sozietatea epemugarik gabe eratu da, eta eraketaren egun berean eman hasiera berezko duen jarduerari.





II. KAPITULUA. SOZIETATEAREN KAPITALA. PARTAIDETZAK

5. artikulua.—Sozietatearen kapitala.

“[], S.L“ sozietateak [] pezetako / [] euroko kapitala izango du, 1etik 500era, bi horiek barne, eta kapitala banatuta egongo da elkarren jarraian zenbakiturik dauden 1.000 pezetako —[] euroko— 500 sozietate partaidetzetan.

6. artikulua.—Sozietate partaidetzen eraentza.

Erantzukizun Mugatuko Sozietateei buruzko Legeak eraenduko ditu partaidetzak; eta, bereziki, partaidetzak eskualdatzeko, 29. artikuluan eta ondorengoetan ezarritakoa bete beharko da.

29. artikuluaren inguruan, bi arau berezi hauek ezartzen dira:

a) Partaidetzen eskualdaketa nahitaez egin behar da modu lotuan, bazkideen mesederako.

b) Partaidetzen, dohainekoen zein kostu bidezkoen, eskualdaketa kasu guztietan, bai eta salerosketan ere, partaidetzen benetako balioa kalkulatuko da, 29. artikuluaren b) idatz-zatian jarritako prozeduraren bitartez.

7. artikulua.

—Partaidetzak zatiezinak dira. Sozietateari begira eta indibisoan, partaidetzak zenbait pertsonarenak baldin badira, pertsona horiek ordezkari bat izendatu beharko dute, sozietateari begira tituluari dagozkion eskubideak egikaritzeko.

—Partaidetzen gainean, gozamena eta bahia izanez gero, Erantzukizun Mugatuko Sozietateei buruzko Legean xedatutakoa beteko da.

III. KAPITULUA. SOZIETATEAREN ORGANOAK.

8. artikulua.—Sozietatearen organoak.

Sozietatearen gobernu organoak ondorengoak izango dira:



1.—Bazkideen batza orokorra. 2.—Administrazio organoa.
LEHENENGO ATALA. Batza orokorra.

9. artikulua.—Deialdia eta erabakien nahitaezkotasuna.

1) Batza orokorrerako deialdia legeak ezarritako eran egingo da. Deialdia aldez aurretik egin beharrik gabe ere, batzarako deia egindakotzat joko da, eta edozein gairi buruz aritzeko balio osoz eratuta geratuko da, baldin eta ordaindutako kapital guztia bertan badago eta bildutakoek aho batez batza egitea onesten badute.

2) Batzaren erabakiak estatutu hauen arabera eta indarreko legezkotasunaren arabera hartzen badira, nahitaezkoak izango dira partaide guztientzat, ados ez daudenentzat zein agertu ez direnentzat ere, betiere, legeak ematen dizkien eskubideen kalterik gabe.

10. artikulua.—Batza orokorren motak.

1) Batza orokorrak bi motatakoak izango dira, arruntak eta apartekoak.

2) Batza orokor arrunta legean agertzen diren gaiak aztertu eta erabakitzeko bilduko da, ekitaldi bakoitzeko lehenengo sei hilabeteetan.

3) Aurreko idatz-zatian ezarrita ez dagoen beste edozein batza apartekoa izango da,eta edonoiz bildu daiteke, batza orokorraren eskumenen artean dauden gaietarik edozein aztertu eta erabakitzeko, Legeak batza orokor arruntarentzat beren beregi erreserbatzen dituen gaietan salbu.

11. artikulua.—Batza orokorraren eraketa, jardunbidea eta erabakiak hartzeko eraentza.

1) Batza orokorrak gehiengoz hartuko ditu erabakiak; partaidetza bakoitzari boto bat dagokio, salbu eta Erantzukizun Mugatuko Sozietateei buruzko Legearen 53. artikuluan agindutakoaren arabera gehiengo bereziak behar direnean.

2) Administrazio organoa administrazio kontseiluaren eraren menpean eratzen bada, batza orokorraren lehendakaria eta idazkaria administrazio kontseilukoak izango dira. Beste kasu guztietan, batza orokorrak, bere kideen artean, lehendakaria eta idazkaria hautatuko ditu gehiengo soilaz.

3) Batza mota, derrigorrezko batza, balio osoko eraketa, deialdi, batza egiteko quorum, batza egiteko leku eta erabakien aurkaratzeari dagozkion arazo guztiek, estatutu hauetan arauturik ez dauden heinean, Erantzukizun Mugatuko Sozietateei buruzko Legearekin eta indarrean dagoen Sozietate Anonimoei buruzko Legearekin bat etorri behar dute.

BIGARREN ATALA. Administrazio organoak.

12. artikulua.—Izaera eta eginkizunak.

Administrazio organoa era daiteke administratzaile bakarrarekin, administratzaile solidario bi edo gehiagorekin, bi administratzaile mankomunaturekin edota administrazio kontseiluarekin, batza orokorrak hala aukeratuta eta, betiere, sozietatearen izendapena erabilita.

Berari dagozkio sozietatearen kudeaketa eta ordezkaritza, bai judizioan, bai judiziotik kanpo. Organo horri ezar dakizkiokeen muga bakarrak izango dira batza orokorraren erabakietan ezarritakoak, edota lege-aginduz nahiz estatutu bidez berari egotzitakoak.

13. artikulua.—Osaketa, izendapena eta karguan jarduteko epea.

1) Administratzailearen kargua epemugarik gabekoa da.

2) Maiatzaren 11ko 12/95 Legearen 58.3. artikuluaren eta horrekin bat datozen xedapenen arabera, bateraezintasuna duten pertsonek ezin izango dute sozietatean kargurik izan edo bete.

14. artikulua.

Administratzaile karguak dohainekoak izango dira.

15. artikulua.—Administrazio organoaren eskurantzak.

Administratzaileek ezarriko dituzte sozietatearen antolaketarako eta barne eraentzarako arau eta jarraibideak, eta ahalmenik zabalenak izango dituzte enpresaren trafikoarekin zerikusirik duten gaietan, judizioan zein judiziotik kanpo, eurok ordezkatzen duten sozietatearen eskubide eta betebeharrak egikaritu eta betetzeko. Eskubide eta betebehar horiek egikaritu eta betetzean, edozein motatako egintza eta kontratuak gauza ditzakete, izaera guztietako eskubide, ondasun higikor zein higiezinak eskuratu, xedatu edo zamatzeko negozioak barne.



16. artikulua.—Ahalmenak eskuordetzea.

Administratzaileek gai zein negozio guztietarako edota gai zein negozio zehatzetarako ahaldunak izenda ditzakete. Ahaldun horiek izango dituzte euren eginkizunak egoki betetzeko legez eskuorde daitezkeen ahalmenak.

17. artikulua.—Administrazio kontseiluaren osaera.

Batza orokorrak erabakitzen badu sozietatearen kudeaketa eta ordezkaritza administrazio kontseilu bati dagozkiola, orduan hori osatuko da batza orokorrak izendatutako hiru kideekin gutxienez, eta hamabi kideekin gehienez.

Kontseilurako deialdia egingo da, bilera eguna baino hiru egun lehenago eta posta ziurtatuaren bidez.

Kontseilua baliozkotasunez eratuta egongo da, beraren kideen erdiak baino gehiago bertaratzen direnean.

Kontseilari bakoitzak boto bat izango du, eta erabakiak bertaratuen gehiengo soilaz hartuko dira. Kontseilariek beste kontseilari bati eman diezaiokete beren ordezkaritza .

18. artikulua.

Administrazio kontseiluak erabakiko du, bere kideen artean, nortzuk izango diren lehendakari, idazkari eta mahaikideak.

19. artikulua.

Administrazio kontseilua bilduko da bere lehendakariak edo, hala denean, kontseilari eskuordeak deialdia egiten duenean. Deialdia lehendakariak egin beharko du nahitaez, kontseilarien herenak, gutxienez, hala eskatzen duenean, eta 17. artikuluan aipatu den forman.

IV. KAPITULUA. FINANTZAETA EKONOMI ERAENTZA

20. artikulua.—Sozietate ekitaldiaren iraupena.

Sozietatearen ekitaldia urteroko urtarrilaren 1ean hasi eta abenduaren 31n bukatuko da, lehendabiziko ekitaldia salbuetsita. Hori sozietatea eratzen den egunean hasiko da.


21. artikulua.—Ekonomi eta kontabilitate-agiriak.

Administrazio organoak, urte bakoitzaren abenduaren 31ra egokiturik eta ekitaldia ixten denetik hiru hilabeteko epean, balantzea, galera eta irabazien kontua, irabazien banaketari buruzko proposamena eta sozietate eragiketak azaltzen dituen txostena formalizatuko ditu.

22. artikulua.—Artezlaritza.

Sozietateak balantze laburtua aurkezteko eskubidea izango badu, administrazio organoak, erakunde edo aditu independenteen bidez, haren artezlaritzari ekin ahal izango dio, indarreko lege xedapenekin, eta Sozietate Anonimoei buruzko Legearen 203. artikuluan eta hurrengoetan ezarritakoarekin bat etorriz.

23. artikulua.

Balantze, partida eta emaitzen balorazioan, indarreko lege arauek xedatutakoa beteko da. Irabaziak badaude, beharrezkoa den zatia erabiliko da, sozietatearen ardurapeko zergak ordaindu eta lege erreserba eratzeko. Gainerakoa, batza orokorraren erabakiaren arabera, akziodunen artean banatuko da edo erreserba nahiz aurreikuspen fondora edo kontu berrietara zuzenduko da.

V. KAPITULUA. SOZIETATEAREN ONDAREA

24. artikulua.

Sozietateak bere xedea gauzatzeko eratu edo eskuratzen baditu eraikuntza, lur-zati, instalazio, makina, lanabes, ibilgailu, altzari edo bestelako ondasun eta eskubideak, horiek guztiak modu iraunkorrean destinatu behar dira zerbitzuaren berariazko helburuak betetzera; lehendabizi, ondasun horiek gainontzekoei begira hartutako betebeharrak betetzeko erabiliko dira.











VI. KAPITULUA. SOZIETATEAREN DESEGITE ETA LIKIDAZIOA.

25. artikulua.

Sozietatea desegingo da, batza orokorraren erabaki batez edota legezko edozein zioren ondorioz. Administrazio organoak, estatutu hauetan ezarritako eskurantzen arabera, eta indarrean dagoen Zuzenbide positiboaren aginduekin bat etorriz, likidazioa gauzatuko du, eta batza orokorrak bere legezko ahalmenei eta estatutuetako ahalmenei eutsiko die.

VII. [bookmark: _GoBack]KAPITULUA. AZKEN XEDAPENAK.

26. artikulua.

Estatutu hauek interpretatu eta aplikatzean, akziodunen artean edota horien eta sozietatearen artean zalantza zein gorabeherak sortzen badira, horiek Zuzenbide pribatuko Tartekaritzari buruzko Legearen arabera konponduko dira.

Indarrean dauden arauek ezartzen duten moduan, salbuetsita gelditzen dira auzitegi arrunten eskumenekoak diren erabakien kontrako aurkarapen akzioak.

Auzitegietara jotzea beharrezko den kasu horretan eta gainerakoetan ere, sozietatearen egoitzari dagozkion epaitegiak izango dira eskudun, bazkideak horien menpe jarri eta euren foruei uko egiten dietelarik.

